
MENJINTA DIRI.








doeka'annja betoel-betoel djadi lebih baek dan menjenangken, sebab kita-orang moesti insjaf jang boeat itoe perbaekan jang kita inginken, kita sendiri tida bekerdja apa-apa, atawa tjoemah membantoe sedikit sekalih, boeat bikin itoe angen-angen berwoedjoet. Kabanjakan manoesia tjoemah bisa tjomelin laen orang, ingin laen orang berboeat ini atawa itoe, sedeng ia sendiri tjoemah maoe terima enaknja sadja. Maka kasoedahannja itoe segala gerakan boeat dapetken apa-apa jang lebih baek, boekan datengken kaberkahan, hanja dalem kabanjakan hal malah menimboelken karoewetan-karoewetan baroe (Ajat 1-3).

Maka itoe saorang boediman, maski ia sampe kenal harga diri atawa kapandeannja, tida maoe tondjolin itoe pada orang banjak, dan maski ia tjinta dirinja sendiri, tida pandang itoe sang diri terlaloe tinggi — tida maoe tjoba tjari lebih dari-pada apa jang ia soedah dapet, sebab ia bisa merasa senang dan poeas dalem segala kaada'an. Dan itoe watek saderhana, merendah dan tida sombong, membikin ia selamanja tinggal beroentoeng, hingga kahidoepannja selaloe aman dan tentrem. (Ajat 4-6).

